
	1. ՀՀ ֆինանսների նախարարություն
	16.01.2026թ.

	
	[bookmark: _GoBack]№ 01/5-2/763-2026

	Հայաստանի Հանրապետության և Վերակառուցման և զարգացման եվրոպական բանկի միջև «Երևանի մաքսային և լոգիստիկ կենտրոն» դրամաշնորհային համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	2. ՀՀ արդարադատության նախարարություն
	16.10.2025թ.

	
	№  /14.0.1/45739-2025

	Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Համաձայնագրում առկա Է Հայաստանի Հանրապետության օրենսդրությանը հակասող դրույթ։
Մասնավորապես, Համաձայնագրի 3.05 բաժնի համաձայն՝ Եթե Բանկն այլ բան չի համաձայնեցնում, դրամաշնորհի միջոցներով ֆինանսավորվող բոլոր օբյեկտների գնման գործընթացը կարգավորվում է ՎԶԵԲ-ի Գնումների կանոններով և Վարկային համաձայնագրի 3.02 բաժնի (Գնումները) դրույթներին համապատասխան։
Վերոնշյալ դրույթը հակասում է «Գնումների մասին» օրենքի 5-րդ հոդվածի 1-ին մասի 19-րդ կետին, համաձայն որի՝ ՀՀ կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները: 
Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Չի ընդունվել: 
«ՎԶԵԲ-Ստանդարտ պայմաններ ու դրույթներ» փաստաթուղթը հանդիսանում է ՎԶԵԲ-ի և շահառուի միջև կնքված համաձայնագրի անբաժան մաս և ընդհանուր է բոլոր շահառու երկրների համար:
Համաձայնագրի 3.05 բաժինը սահմանում է, որ Վարկի միջոցներից ֆինանսավորվող ապրանքները, աշխատանքները և ծառայությունները պետք է ձեռք բերվեն ՎԶԵԲ գնումների կանոնակարգին և Վարկային համաձայնագրով սահմանված դրույթներին համապատասխան: 
Մինչ օրս, ՎԶԵԲ-ի կողմից Հայաստանում  ֆինանսավորվող բոլոր նախագծերն իրականացվել են ՎԶԵԲ գնումների քաղաքականության շրջանակներում: 
Տվյալ պայմանների ընդունումն արտացոլում է Հայաստանի կամավոր պարտավորությունը որպես ՎԶԵԲ անդամ և վարկառու:

	3. ՀՀ արտաքին գործերի նախարարություն
	13.10.2025թ.

	
	№ 1111/55732-25

	Հայաստանի Հանրապետության և Վերակառուցման և զարգացման եվրոպական բանկի միջև Երևանի մաքսային և լոգիստիկ կենտրոն դրամաշնորհային համաձայնագիրը ստորագրվել է 2025 թվականի սեպտեմբերի 19-ին: Համաձայնագրով  նախատեսվում է Հայաստանի Հանրապետությանը տրամադրել մինչև 6.000.000 եվրոյի չափով դրամաշնորհային միջոցներ՝ «Երևանի մաքսային և լոգիստիկ կենտրոն» ծրագրի իրականացման համար:
Ծրագրի նպատակն է Երևան քաղաքի մերձակայքում կառուցել լոգիստիկ և մաքսային կենտրոն: Տրամադրվելիք դրամաշնորհային միջոցներն ուղղվելու են վերոնշյալ Ծրագրի  շրջանակներում կատարվելիք շինարարական  աշխատանքների և համապատասխան սարքավորումների ներգրավմանը:
Համաձայնագրի ուժի մեջ մտնելու կարգը սահմանված է դրա 7-րդ՝ Ուժի մեջ մտնելը և գործողության դադարեցումը հոդվածով՝
Բաժին 7.01 Ուժի մեջ մտնելու նախապայմանները
 Ստանդարտ պայմանների 9.02 բաժնի «գ» կետի նպատակներով՝ որպես սույն համաձայնագիրն ուժի մեջ մտնելու համար լրացուցիչ պայմաններ սահմանվում է հետեւյալը.
ա)	սույն համաձայնագիրը կատարվել և տրամադրվել է Վարկառուի անունից և պատշաճ կերպով թույլատրվել կամ վավերացվել է խորհրդարանական, կառավարական և կորպորատիվ անհրաժեշտ բոլոր գործողություններով, 
բ)	Դրամաշնորհային համաձայնագիրը կատարվել և տրամադրվել է Ստորեւ նշված դեպքերը սահմանված են Դրամաշնորհ տրամադրելու ստանդարտ պայմանների 9.02 բաժնի (Ուժի մեջ մտնելու նախապայմանները) «գ» կետի նպատակներով։
ա)	Բանկն ստացել է սույն համաձայնագրի պատշաճ ձեւակերպված երկու օրինակ.
բ)	Աջակցության համաձայնագիրն ուժի մեջ է մտել համաձայնագրով սահմանված պայմաններին համապատասխան․
գ)	Դրամաշնորհ տրամադրելու ստանդարտ պայմանների 9.03 բաժնի նպատակներով խորհրդի եզրակացությունը կամ եզրակացությունները տրվում են Պետության անունից՝ Արդարադատության նախարարի կողմից, Բանկին բավարարող ձեւով եւ բովանդակությամբ.
դ)	ԾԻԳ-ն ստեղծվել է համարժեք ռեսուրսներ եւ որակավորված անձնակազմ ունեցող Ծրագրի իրականացման գործակալության կողմից՝ Բանկի համար ընդունելի տեխնիկական առաջադրանքներին համապատասխան. եւ
ե)	Բանկին տրամադրվել են այնպիսի այլ փաստաթղթեր, որոնք վերջինս կարող է ողջամտորեն պահանջել։
	Հաշվի առնելով վերոշարադրյալը և առաջնորդվելով Միջազգային պայմանագրերի մասին օրենքի 11-րդ հոդվածի դրույթներով՝ արտաքին գործերի նախարարությունը նպատակահարմար է համարում «Երևանի մաքսային և լոգիտիկ կենտրոն» դրամաշնորհային համաձայնագրի վավերացումը կամ հաստատումը:
	














Ընդունվել է ի գիտություն:











 

	4. ՀՀ ՏԿԵՆ,
Պետական գույքի կառավարման կոմիտե
	09.10.2025թ.

	
	№ ԴԽ/27.1/34702-2025

	«Հայաստանի Հանրապետության և Վերկառուցման և զարգացման Եվրոպական բանկի միջև 2025 թվականի սեպտեմբերի 19-ին ստորագրված «Երևանի մաքսային և լոգիստիկ կենտրոն» վարկային և դրամաշնորհային համաձայնագրերի նախագծերով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	

Ընդունվել է ի գիտություն:



